
Tygara skriv 


Løgtingsins vinnunevnd

Att. Kristina Samuelsen, skrivari

[kristina@logting.fo]

Løgtingsmál nr. 85/2002: Broytingaruppskot til uppskot til løgtingslóg um viðarvøkstur og frílendisrøkt

Víst verður til omanfyri nevnda uppskot og broytingaruppskot sent Løgtingsins vinnunevnd tann 15. apríl 2003. 

Sum nevnt í viðmerkingunum til upprunaliga uppskotið, vóru ikki stundir at senda uppskotið  til hoyringar hjá viðkomandi pørtum, áðrenn uppskotið varð lagt fram. Fyri at bøta um hetta, hevur Oljumálaráðið eftir framløguna verið í sambandi við fleiri viðkomandi partar, og eru í hesum sambandi komin fram viðurskifti, ið gera tað neyðugt einaferð enn at koma við nøkrum smærri broytingum til upprunaliga uppskotið. Vit biðja Løgtingsins vinnunevnd halda okkum til góða í hesum sambandi.

Broytingaruppskot frá landsstýrismanninum í umhvørvismálum

Mælt verður til at broyta § 1, 3. brot soleiðis at orðini “og siðsøgulig landsløg” verða strikað. Brotið verður tí soljóðandi:

§ 1. Endamál lógarinnar er at skapa karmar fyri

3) at frílendi verða varðveitt og røkt eftir tørvi,

Viðmerkingar:

Tað at siðsøgulig landsløg verða strikað úr endamálsgreinini merkir kortini ikki, at tann, ið fyrisitir lógina um viðarvøkstur og frílendisrøkt, t.d. Skógrøkt landsins, ikki kann røkja siðsøgulig landsløg, um hetta verður gjørt eftir avtalu við og sambært leiðreglum frá avvarðandi fakstovni, t.d. Føroya Fornminnisavni.

Mælt verður til at broyta § 7 soleiðis at nýtt stk. 2 verður sett inn. Stk. 2 verður soljóðandi:

Stk. 2. Landsstýrismaðurin setir á stovn samstarvsráð fyri at tryggja samskipan av ymisku fakligu áhugamálunum sambært stk. 1.

Viðmerkingar

Fleiri partar varða av viðurskiftum, ið á ein ella annan hátt kunnu hava við sama lendi at gera. Tí er neyðugt við samstarvsráðið millum myndugleikar og stovnar, sum tryggjar fyrilitið mótvegis øðrum áhugamálum og ta samskipanina, sum § 7, stk. 1 leggur upp til. Samstarvsráðið er serliga ætlað at samskipa ymisk áhugamál, ið kunnu verða millum Oljumálaráðið og Mentamálaráðið við tilhoyrandi stovnum.

Vit vilja at enda gera vart, at samskiftið millum Oljumálaráðið og Mentamálaráðið hevur avdúkað, at fakstovnar innan náttúruøkið, í hesum førinum Skógrøkt landsins og Føroya Náttúrugripasavn, ikki eru á einum máli um ásetingarnar í altjóða sáttmálanum um lívfrøðiligt margfeldi (CBD). Hetta kann hava týdning fyri, hvussu nógv kann økjast um lendi og meingi av viðarvøkstri. 

Oljumálaráðið og Mentamálaráðið eru komin ásamt um at gera eina neyvari greining av hesum spurninginum í næstum. Kemur henda útgreiningin til, at endamálagreinin í uppskotinum um viðarvøkstur og frílendisrøkt eigur at verða broytt, fer undirritaði at taka stig til slíka broyting.

Virðingarmest

Eyðun Elttør

landsstýrismaður

/ Herálvur Joensen

aðalstjóri

